
Sarajevo, 27.01.2022.godine

            Portal Istinomjer 
n/r Faruk Durmišević, istraživač 

Poštovani, 

u vezi s Vašim upitom od 25.01.2022.godine, dostavljamo sljedeće: 

1. U kojoj je fazi implementacija projekta Termoblok 7 TE Tuzla?

    S obzirom na to da je iz Vlade FBiH saopćeno da je Elektroprivreda BiH angažovala eksterni  

    tim stručnjaka zbog toga što kineski konzorcij nije u mogućnosti ispuniti ugovorene obaveze, 
    interesuje nas ko su stručnjaci koji su angažovani i kada možemo očekivati njihove zaključke i 
    preporuke?

Cijeneći značaj realizacije Bloka 7 TE „Tuzla“ za elektroenergetski sistem BiH i obezbjeđenje njegove stabilnosti u procesu ispunjavanja obaveza BiH u provedbi energetske tranzicije i značajne dugoročne posljedice u slučaju obustave projekta, JP Elektroprivreda BiH je sagledavajući cjelokupnu situaciju i ponudu novog modela za nastavak realizacije dobivenu  od kineskog partnera nakon povlačenja podizvođača najznačajnijih komponenti pogona, procijenila da je potrebno određeno dodatno vrijeme za sagledavanje tehničko-tehnoloških karakteristika nove ponude, cijene i obima radova koji bi uključivali realizaciju i izgradnju Bloka 7. Vlada Federacije BiH dala je saglasnost na ovaj postupak i o istom informisala Parlament FBiH.

Za donošenje konačne odluke o nastavku realizacije Ugovora o inženjeringu, nabavci i izgradnji Bloka 7 ili njegovom eventualnom raskidu, predstavnici JP Elektroprivreda BiH i grupa međunarodnih eksperata će izvršiti neophodno dodatno sagledavanje novog modela ponuđenog od strane kineskog partnera sa stanovišta obima, cijene, tehnike i ukupne isporuke usluge kineskog partnera, njegove licenciranosti i referenciranosti. 
2. Kada završava radni vijek postojećih termoblokova 3, 4, 5 i 6 u TE Tuzla?  
Vijeće ministara BiH je 2015.godine odobrilo Nacionalni plan za smanjenje emisija (NERP). Godinu kasnije, plan je odobrio i Sekretarijat Energetske zajednice i donio odluku o usvajanju Opt-out liste  kojom je odobreno da u periodu 01.01.2018.-31.12.2023. godine Blok 3 i Blok 4 u TE „Tuzla“  i Blok 5 u TE „Kakanj“, budu u radu 20.000 sati, pojedinačno, nakon čega će ova tri bloka potpuno prestati sa radom.

Prema dokumentu „Okvirne dugoročne projekcije Elektroprivrede BiH d.d.-Sarajevo do 2035. godine“ Blok 5 u TE „Tuzla“  prestaje sa radom zaključno sa 31.12.2025. godine.

Na Bloku 6  u TE „Tuzla“ je, prema važećim dokumentima JP Elektroprivreda BiH, planirana izgradnja i puštanje u pogon postrojenja za odsumporavanja, čime bi bile ispoštovane granične vrijednosti emisija SO2 prema važećim Direktivama, a što bi za rezultat imalo da Blok 6 ostane u pogonu do 2035. godine, eventualno, ukoliko bude potrebno, i nakon 2035. godine.

Kada je u pitanju Blok 6 u TE „Tuzla“, prema važećim dokumentima, u toku 2022.godine planirana je njegova  rekonstrukcija, pri čemu će se, pored ostalih radova, realizovati i rekonstrukcija turbine kako bi sa ovog bloka, nakon izlaska iz pogona blokova 3 i 4, pored isporuke električne energije bila omogućena  i isporuka toplotne energije za potrebe grijanja. Navedenom rekonstrukcijom životni vijek ovog bloka će biti produžen minimalno za narednih 15 godina 
3. Da li je bez izgradnje Termobloka 7 upitna proizvodnja električne i toplotne energije?

Postrojenje Blok 7 u TE „Tuzla“ je zamjenski kapacitet za blokove 3, 4 i 5, i predviđen je za rad u kogeneraciji, odnosno za proizvodnju električne (instalisana snaga 450 MW)  i toplotne energije (270 MW).  Procijenjena godišnja proizvodnja je 2.756 GWh električne energije. Imajući u vidu obaveze JP Elektroprivreda BiH koje proizilaze iz Nacionalnog plana za smanjenje emisija, a prema kojima blokovi 3 i 4 u TE „Tuzla“ izlaze iz pogona 31.12.2023.godine, kako je  predviđeno i za Blok  5 u TE „Kakanj“, a Blok 5 zaključno sa 31.12.2025.godine, JP Elektroprivreda BiH će biti suočena sa značajnom redukcijom u proizvodnji električne energije. 
4. Postoji li alternativni plan, ukoliko izgradnja Termobloka 7 bude dovedene u pitanje?

JP Elektroprivreda BiH čvrsto je opredjeljeno za realizaciju projekta Blok 7. Sve dosadašnje aktivnosti u vezi sa projektom, provedene  su u skladu važećom legislativom, ugovorima i planovima JP Elektroprivreda BiH.  
5. Šta će se desiti kada blokovi  budu stavljeni van snage? Postoji li plan ukoliko zbog zelene agende  

    Elektroprivreda BiH ne bude u mogućnosti graditi nove, zamjenske termoblokove?
U okviru razvojnog ciklusa  do 2030.godine, Elektroprivreda  BiH planira izgradnju vjetroelektrana Vlašić 1 i Bitovanja, ukupne instalisane snage 110 MW i procijenjene godišnje proizvodnje 270 GWh električne energije, te izgradnju 8 solarnih elektrana snage 243 MW sa procijenjenom godišnjom proizvodnjom 336 GWh. Izgradnja solarnih elektrana je planira uz VE Podveležje koja je u pogonu  i buduću VE Vlašić, te na rekultivisanim površinama u rudnicima Koncerna.  

Razvojnim ciklusom JP Elektroprivreda BiH do 2030. godine, predviđena je izgradnja hidroelektrana Vranduk, Janjići, Kovanići, Ustikolina, Glavatičevo i Bjelimići, te malih hidroelektrana na Neretvici. 

6.  Koliki je udio termoelektrane u vlasništvu Elektroprivrede BiH u proizvodnji i distribuciji električne   

     energije?
Učešće termoelektrana u ukupnoj proizvodnji električne energije je u prosjeku 80 %. Udio  termoelektrana se mijenja (podložan je promjenama) u ovisnosti od  udjela hidro potencijala koji ovisi od hidroloških prilika. 

